
 

 

Á Mesa do Parlamento 
 

O Grupo Parlamentario Popular de Galicia a través do seu Portavoz e por iniciativa 
dos deputados e deputadas Moisés Rodríguez Pérez, Martin Fernández Prado, 
Jaime Castiñeira Broz, Diego Calvo Pouso, Jacobo Moreira Ferro, Antonio 
Mouriño Villar, Julia Rodríguez Barreira, Gonzalo Trenor López e Daniel Luis 
Varela Suanzes-Carpegna, ao abeiro do disposto no artigo 160 e concordantes do 
Regulamento da Cámara, presenta ante esta Mesa a seguinte proposición non de lei 
para o seu debate en Comisión 2ª Ordenación Territorial, Obras Públicas, Medio 
Ambiente e Servicios. 
 
Exposición de motivos: 
 
A finais do mes de novembro de 2018 a conselleira de Infraestruturas e Mobilidade 
mantivo un encontro co alcalde de Ponteareas no que lle trasladou o compromiso do 
Goberno galego de contratar a redacción do proxecto da Variante de Ponteareas en 
canto o Ministerio de Fomento asinase o convenio de colaboración polo que se 
comprometía a executala e financiala.  
 

A proposta de convenio de colaboración formulada pola Xunta fora novamente remitida 
ao actual Ministerio de Fomento no mes de setembro, co obxectivo de concretar as 
responsabilidades que lle corresponde a cada Administración para materializar esta 
actuación.  
 
A dita proposta de acordo viña desenvolver o protocolo que Xunta, Ministerio e 
Concello asinaran no ano 2015, no que o Ministerio de Fomento se comprometía a 
contratar, executar e financiar as obras da Variante de Ponteareas; o Goberno galego a 
redactar o proxecto construtivo; e o Concello a asumir a titularidade da vía, unha vez 
executadas as obras. 
  
En coherencia con este acordo, os Orzamentos Xerais do Estado para o ano 2018 
comprometían un investimento plurianual de 21 millóns de euros na execución da 
Variante de Ponteareas.  
 
Co cambio de Goberno no Estado parece que os compromisos teñen mudado. No mes 
de decembro coñeciamos a resposta dada polo actual Ministerio de Fomento á 
proposta de convenio que se lle tiña remitido desde a Consellería de Infraestruturas e 
Mobilidade, onde o Ministerio eludía a súa responsabilidade de contratar e executar as 
obras, limitando ademais a súa achega económica a un máximo de 7 millóns de euros.  
 
A resposta ofrecida polo Ministerio de Fomento no mes de decembro contradicía, polo 
tanto, os acordos previos adquiridos entre as tres administracións implicadas para o 

C
S

V
: R

E
X

IS
TR

O
U

V
fF

lx
gv

w
8

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/

https://sede.parlamentodegalicia.gal/tramites/csv/REXISTROUVfFlxgvw8


 

 

desenvolvemento da Variante de Ponteareas. Unha falta de compromiso por parte do 
Ministerio de Fomento que se ve agravada, máis se cabe, co proxecto de Orzamentos 
Xerais do Estado que presentaban para 2019, onde a partida que aparecía recollida 
para esta infraestrutura pasaba a ser 0€. 
 
O mesmo sucede coa “Mellora da N-120”, ao seu paso por Ponteareas, actuación á 
que os Orzamentos Xerais do Estado do ano 2018 (aprobados por un Goberno do PP) 
reservaban 6 millóns de euros, e que o proxecto de Orzamentos Xerais do Estado para 
2019 presentado polo Goberno socialista deixaba tan só 100.000€. 
 
Finalmente, como é coñecido, o borrador de Orzamentos Xerais do Estado presentado 
polo Goberno socialista non saíu adiante, co cal se continúa cun orzamento prorrogado 
do ano 2018, no que as partidas económicas se manteñen.  
 
Cómpre lembrar, ademais, que en marzo deste ano se celebrou unha xuntanza entre o 
Ministerio de Fomento, a Xunta e o Concello de Ponteareas, en relación á Variante, na 
que o Ministerio se comprometeu a avanzar no proxecto desta nova infraestrutura, 
asumindo o proxecto de construción e a posterior licitación das obras, pero o certo é 
que transcorridos xa varios meses desde esa reunión non ten habido avances por parte 
do Ministerio en relación a esta infraestrutura clave para Ponteareas.   
 
Ante estes feitos, e sendo conscientes da importancia estratéxica que estas 
infraestruturas teñen para a vila de Ponteareas e para toda a comarca do Condado, os 
deputados e deputadas asinantes presentamos a seguinte proposición non de lei para  
o seu debate en Comisión: 
 

 
“O Parlamento galego insta á Xunta de Galicia a demandar do novo Goberno de 
España: 
 

1. Que nos Orzamentos Xerais de 2020 se manteñan as partidas necesarias 
aprobadas polo anterior Goberno do Estado para a execución das obras de 
mellora da N-120 e da Variante de Ponteareas. 
 

2. Que se inicie de modo inmediato a redacción dos proxectos de construción de 
ambas as actuacións, de modo que se poida licitar a execución de ambas as 
obras no ano 2020.” 
 

 
Santiago de Compostela, 12 de decembro de 2019. 

Asinado dixitalmente por: 

 
Pedro Puy Fraga na data 12/12/2019 17:10:04 

 
Moisés Rodríguez Pérez  na data 12/12/2019 17:10:21 

 
Martín Fernández Prado na data 12/12/2019 17:10:36 

 
Jaime Castiñeira Broz na data 12/12/2019 17:11:16 

 
Diego Calvo Pouso na data 12/12/2019 17:11:34 

 
Jacobo Moreira Ferro na data 12/12/2019 17:12:00 

 
Antonio Mouriño Villar na data 12/12/2019 17:12:11 

 
María Julia Rodriguez Barreira na data 12/12/2019 17:12:28 

 
Gonzalo Trenor López na data 12/12/2019 17:12:42 

 
Daniel Luis Varela Suanzes-Carpegna na data 12/12/2019 17:12:54 

